
Annatotsiya. Ilmiy ishda deareya bilan kasallangan kattalar va bolalarning 

ichak mikroflorasi urganilib undagi o‘zgarishlar jismonan sog‘lom - nazorat 

guruhidagilarning ichak mikroflorasi ko‘rsatkichlariga nisbatan qiyosiy ma’lumotlar 

yoritilgan. Bunda etiologiyasida dizenteriya bo‘lmagan  o‘tkir ichak kasallklari bilan 

kasallangan jami 111 bemor va qiyoslash uchun 186 nafar sog‘lom (116 bola, 70 

kattalar) o‘rganilgan. 

Kalit so‘zlar. E.coli, deareya, mikroflora, disbakterioz, o‘tkir ichak kasallklari, 

shartli patogen, gemolitik, esherixiya, ichburug‘, enterokokk, stafilokokk, zamburug‘. 

 

Kirish. So‘nggi yillarda shartli patogen mikroorganizmlar keltirib 

chiqaradigan kasalliklar salmog‘ining ortishi munosabati bilan yallig‘lanish 

kasalliklarida ichak normal mikroflorasi vakillarining rolini o‘rganishga qiziqish 

sezilarli darajada ortdi [3, 5-11,17-19]. Qatiy va fakultativ ichak floralarning ko‘plab 

vakmllari shartli patogenlardir [1, 4-7, 9, 14-19]. 

Antibiotiklar va kimyoterapevtik preparatlarning keng qo‘llanilishi tufayli 

odamlar ichagi normal mikroflorasi vakillaridan bo‘lgan shartli patogenlarning turli xil 

kasalliklarni keltirib chiqarishdagi rolini urganish sezilarli darajada oshdi [3,5,11-18]. 

Ichak mikroorganizmlarining keng vakillari orasida gemolitik esherixiyalar 

bolalar ichak patologiyasida katta ahamiyatga egadir [6,17,20]. 

Ishning maqsadi. Ushbu maqolada biz ichak yallig‘lanish kasalliklari bilan 

kasallanganlar va jismonan sog‘lom bo‘dgan kattalar va bolalarning ichak mikroflorasi 

tarkibini o‘rganganishga ta’lluqli ma’lumotlarni taqdim etamiz.  

Material va uslublar. Etiologiyasida dizenteriya (ichburug‘) bo‘lmagan  o‘tkir 

ichak kasallklari bilan kasallangan jami 111 bemor va qiyoslash uchun 186 nafar 

sog‘lom (116 bola, 70 kattalar) o‘rganildi. 

Materiallar (ichak ajratmasi-najas) kasalxonaga yotqizilganidan keyin 1-3 

kunlarda olindi. Mikrofloraning sifat va miqdoriy Sog‘liqni saqlash vazirligining 

metodologiyasi, disbakterioz diagnostikasi bo‘yicha ko‘rsatmalarga muvofiq amalga 

oshirildi [12]. 

Jismonan sog‘lom bolalarning najaslarini bakteriologik tadqiqotlar natijalari 

ichak kasalliklari bilan kasallanganlardagi mikrofloraning tarkibi va xususiyatlarining 

o‘zgarishini tavsiflash uchun asos bo‘ldi. 

Olingan natijalar. Jismonan sog‘lom bolalarning ichak aajratmalari tarkibida 

E.coli bakteriyalari 100% holatlarda ajralishi kuzatildi. Enterokokklar biroz kamroq 

(84,5 ± 3,3%) ajralishi kuzatildi. 

Ichak o‘tkir yuqumli kasalliklari bilan kasallanganlarning ichak florasida 

chuqur o‘zgarishlar kuzatildi. 

Avvalo, patogenlik belgilariga ega bo‘lgan mikroorganizmlar soni keskin 

ortganligi aniqlandi. Sog‘lom va kasallangan bolalarning natijalari o‘zaro 

qiyoslanganda, kasallangan bolalarda gemolitik va enteropatogen esherixiya serotiplari 

deyarli uch baravar ortib ketishi ma’lum bo‘ldi. 

Sog‘lom bolalar va bemor bolalardan ajratilgan gemolitik ichak floralari o‘zaro 

qiyoslanganda, sog‘lom bolalarga nisbatan bemor bolalarda gemolitik stafilokokklar 

to‘rt baravar ko‘p - 54,9 foiz hollarda uchrashi,  va ulardan 14,4 foizida tillarang 

stafilokokklar bo‘lib, sog‘lom odamlarda ular aniqlanmadi. Gemolitik enterokokklar 

nazoratdag sog‘lom guruhdagilarga nisbatan bemorlarda besh marotaba ko‘p 

aniqlandi. 

Achitqi va achitqisimon zamburug‘lar sog‘lom odamlarda 5,1 foizni tashkil 

etgan bo‘lsa, bemorlarda 3,5 martadan ko‘proq aniqlandi. Xuddi shunday ko‘rsatgich 

protey tayoqchalariga nisbatan ham kuzatildi. 

Dizenteriya etiologiyali ichak o‘tkir bakterial kasalliklarining aksariyat 

hollarida uch yoki to‘rt (32,4% va 42,3%) turdagi shartli patogen 

mikroorganizmlarning assotsiatsiyasi ko‘rinishida aniqlandi. Bunda ko‘pincha ichak 

tayoqchalari bilan birgalikda + enterakokklar + stafilokokklar + proteus 

tayoqchalarining o‘zaro assotsiatsiyasi qayd etildi. 

Tadqiqotlarimizda gemolitik enterokokklar surunkali kolit va enterokolitdari 

bo‘dgan bemorlarda sog‘lom odamlarga qaraganda deyarli sakkiz marta ko‘p, 

surunkali dizenteriya bilan og‘rigan bemorlarda esa uch baravar ko‘proq ajratildi. 

Ichak disbakteriozining ko‘rsatkichlaridan biri bo‘lgan achitqi va achitqisimon 

zamburug‘larning uchrashi bo‘yicha ma’lumotlar ham qiziqarlidir. Ushbu 

mikroorganizmlar surunkali kolit bilan og‘rigan bemorlarning deyarli yarmida (47,4%) 

va dizenteriyaning o‘tkir va surunkali shakllari bo‘lgan bolalarning 25 foizidan 

ajratilgan. Bu floralar nazorat guruhi bo‘lgan jismonan sog‘lom odamlarda 5,1-5,7% 

hollarda aniqlandi. 

 

Xulosa: 

1. Diareya kuzatilgan bolalarda patogenlik omillari bo‘lgan mikroorganizmlar 

soni keskin ortadi (gemolitik ichak tayoqchasi 85%, gemolitik stafilokokklar 54,9%, 

gemolitik enterokokklar 62%, achitqi va achitqisimon zamburug‘lar 25% hollargacha). 

2. Gemolitik esherixiyalar bemor bolalardan yuqori chastotalarda (85,0 ± 1,7) 

uchrasa va sog‘lom bolalarda past chastotalarda (8,2 ± 1,5) ajralishini va bunday 

holat diareyaning laboratoriya diagnostikasida e’tiborga olinishi kerakligi e’tiborlidir. 

